-----------------------------------------------      
प्रश्न:-  हमारे सामने कोई गलती कर रहा हो और बार-बार कर रहा हो, बदलता ही नही
तो हमारा क्या फ़र्ज़ बनता है उस आत्मा को उसे सुधारने के प्रति या मौन रहना उचित है❓❓❓ 
(यज्ञ या ऑफिस या पडोसी या सोसाइटी में)
-----------------------------------------------
          ✿✿ ओम शांति ✿✿
   ❂✼ ❂✼ ❂✼ ❂✼ ❂✼ ❂

उत्तर :-

जीवन में जब ऐसे गलतियों के गुलदस्तो से आमना सामना हो जाता है तो हमारे परिस्थिति अनुसार दोंनो कर्तव्य हो जाते है :-
1- *फर्ज अदा करना*
2- *मौन रहना*

❂1. फर्ज अदा करना अर्थात् उन युक्तियों को अपनाना जिससे उस आत्मा में परिवर्तन आ सके।

❂2. दूसरा विकल्प है मौन रहना : मौन अात्मा की दिव्य आभा है।मौन शक्ति स्वत: ही अपना जादुई परिणाम दिखाती है।

*अगर कोई बार- बार गलती करता हैं तो क्या करें ??? जैसे,- यज्ञ में , ऑफिस में, पड़ोसी, सोसाइटी में.....आदि।*

❂ *यज्ञ*

गलतियों को अनदेखा न करें।कभी- कभी एक व्यक्ति की गलतियों से ,यज्ञ का वातावरण बिगड़ सकता हैं।
गलतियों को खुद सुधारने की चेष्टा न करे।कल्याण की भावना रखते हुए यज्ञ में , निमित्त दीदियाँ, दादियां, भाई या बहनों को उस भाई/बहन के प्रॉब्लम से अवगत कराएं।फिर जो बड़े कहे उसे मानकर चले।

❂ *ऑफिस* 

ऑफिस में सभी अपने-अपने कामों को वक्त पर पूरा करने की कोशिश में लगे हुए होते हैं।ऐसे में किसी एक की गलती सभी पर भारी पड़ सकती हैं और इससे कंपनी का भी नुकसान हो सकता हैं।
- इन सभी आने वाले problems को मद्देनजर रखते हुए हमें खुद पहले ,उसे सॉल्व करने का प्रयत्न करना होगा।
- गलतियो का कारण ढूंढना होगा।क्या वो गलतियाँ उसके ज्ञान की कमियों के वजह से हो रही हैं या कोई घरेलु प्रॉब्लम्स के कारण?
- अगर ज्ञान में कमी के कारण हो रही हैं, तो उस व्यक्ति को उसके बारे में अवगत कराये।
- अगर घरेलु कोई मामला हो, जिस का असर कम पड़ रहा हो, तो उसे सॉल्व करने में उसकी मदद जरूर करें।
- ऊपर युक्त कोई भी समाधान नहीं काम कर रहा हो तो, ऑफिस में निम्मित वरिष्ट अधिकारी को समस्या से अवगत कराये।

❂ *पड़ोसी*

पड़ोसी से कई शिकायतें हो सकती है।गलतियों को नजर अन्दाज न करें।
हमें खुद प्यार से उसे समझाना होगा।पड़ोसी के साथ हमारे संबंध सदा अच्छे रहने चाहिए।कहते हैं न, "क़यामत के वक्त, पडोसी ही पडोसी के काम आता हैं " और अगर प्यार से काम नहीं हो, तो प्रॉब्लम को सोसाइटी के समक्ष रखें।

❂ *सोसाइटी(society)*

सोसाइटी में ही प्रॉब्लम्स चल रहे हो, तो सोसाइटी की मीटिंग में, सोसाइटी के बोर्ड ऑफ मेंबर्स के साथ डिस्कस कर प्रोब्लम्स का हल निकालना होगा।सोसाइटी में हर कोई सोसाइटी को ठीक से चलाने का, जिम्मेवार होता हैं।प्रॉब्लम बढ़ता ही नजर आए तो पुलिस में इसकी शिकायत, जरूर करनी चाहिए।

❂ जब कोई गलती कर रहा है तो साथ-साथ उसके संस्कार भी बन रहे है।सबसे पहले हम उन्हें प्यार से समझाये कि आप नही बदलेंगे तो आपकी इस गलती को बड़ो को बताया जायेगा फिर कुछ दिन तक न माने तो उसे कुछ न कहे।लेकिन कही भी स्थान में कोई बड़े होते है उन्हें शुभ भावना से बता दीजिये क्योंकि कई बार लोगो को बदलने के लिये ठोकर की आवश्यकता होती।उस समय उस स्थान में कोई न कोई वरिष्ठ भाई/ बहने जरूर होते है यदि शुभ भावना की दृस्टि से हम बताते है तो उनकी बदलने की सम्भावना बढ़ जाती है।लेकिन किसी को नीचे गिराने और ईर्ष्या की भावना से शिकायत न करें लेकिन उसे बदलने की भावना से शिकायत करें।क्योंकि जब हम एक्शन नही लेते तो उनके इस खराब संस्कार को बढ़ावा मिलता है।

लेकिन यदि वहाँ इस प्रकार का कोई विकल्प नही है कि कोई बड़ो को बताकर सुधारा जाये तो उस स्थान में शुभ भावना और साक्षीदृष्टा ही रहे।लेकिन हमारे सामने ऐसा कुछ एक्शन लेने का आप्शन है तो जरूर लेना चाहिये।अगर आपको डर है तो आप इस कार्य को गुप्त रीति से भी कर सकते जिनको भी हम बता रहे उनकी शिकायत उन्हें कह दे ये बात उनको पता न चले कि मैंने बताया।

      *उदाहरण के तौर पर*:-
❂✼ ❂✼ ❂✼ ❂✼ ❂✼ ❂ ✼ ❂

एक भाई थे, हमेशा बुरा भला उल्टा- सीधा बोलता थे। कभी-कभी तो ये भी बोलते थे तुम यहाँ से बोरियां बिस्तर लेकर चले जाओ वो किस भावना से बोल रहे है हमें पता नही, ईर्ष्या या डिस्टर्ब करने की भी भावना हो सकती है। हमने समझाया पर नही समझे तो बडो को बताया और बडो ने एक्शन लिया और फिर दुबारा उसने कुछ नही कहा। 

❂ शिवबाबा को भी सब सच-सच बता दे जो भी बात हैं।बाबा को बताने से आपका मन हल्का हो जाएगा और फिर सब कुछ बाबा को सौप दे।बाबा अवश्य ही कुछ न कुछ सोलुशन अवश्य टच कराएंगे।
बाबा को कहकर फिर चुप रहें।जो होगा अच्छा ही होगा ये विश्वास रखे।क्योकि ड्रामा कल्याणकारी हैं।कल्याणकारी बाप साथ हैं तो अकल्याण हो ही नही सकता।बस थोडा धैर्य रखें।शान्त रहें।सब कुछ अच्छा ही होगा।

❂ लव और लॉ का बैलेंस बनाकर चलना हैं अगर कोई व्यक्ति बार-बार किसी भी प्रकार का दुर्व्यवहार करता हैं या लॉ एंड आर्डर को बिगाड़ता हैं, माहौल खराब करता हैं या आपके प्रति व्यवहार नेगेटिव रखता हैं तो उसकी पहली विधि तो उसको शांति के द्वारा ही हैंडिल करना हैं, उसके प्रति पॉजिटिव रहना हैं लेकिन कई लोग ऐसे होते हैं जोकि बदलते नही हैं उनको बार-बार सावधानी देते हैं तो उनके प्रति हमको लॉ एंड आर्डर में चलना पड़ता हैं, उनके प्रति कोई भी सम्भावित कदम उठाना होता हैं जो भी पनिशमेंट होता हैं वो उनको देना होता हैं, उनसे डिस्टेंस बनानी होती हैं और उनको जितना भी जिस लेविल पर आवश्यकता हैं अगर उनको कोई भी कानूनी कार्यवाही की आवश्यकता हैं तो वो भी करनी चाहिए पर उसके पहले उनको अवसर देना चाहिए अगर वो नही मानते तो फिर लॉ एंड आर्डर में चलना होता हैं क्योकि हमारा उद्देश्य लोगो को सुख देना हैं हमारी तरफ से कोई गलती न हो।अगर गलती हैं तो अगर उसको एक्सक्यूज़ कर लेते हैं उसके बावजूद भी वो व्यक्ति नही बदलता हैं तो फिर हमको लॉ का सहारा लेना चाहिए और जो भी नियम मर्यादाये हैं क्योंकि जो मनमानी करने वाला व्यक्ति हैं तो उस पर लगाम लगाने के लिए लॉ भी बनाया हैं।

❂ प्रकृति के अंदर हर चीज़ का बैलेंस हैं न तो अत्यधिक लव और न अत्यधिक लॉ।जैसे किसी चीज़ को आप ज्यादा खींचते हैं तो वो टूट जाती हैं जैसे वीणा के तार ज्यादा खीचेंगे तो वो टूट जायेगी।लेकिन  अगर थोडा टाइट रखेगें तो उसका संगीत अच्छा निकलता हैं उसकी आवाज वाइब्रेशन अच्छा निकलता हैं उसी प्रकार ये भी कहा जाता हैं कि ज्यादा मीठे पर चीटींया लगती हैं ये सब चीजे जितने भी उदाहरण हैं उनको रखते हुए कोई भी कदम उठाया जाता हैं।पहले उनको समझाया जाता हैं नही तो फिर उनको पनिशमेंट किया जाता हैं, उनकी राह दिखाई जाती हैं जिससे की उनको उस चीज़ की वैल्यू समझ आये।

❂✼ ❂✼ ❂✼ ❂✼ ❂✼ ❂ ✼ ❂

*कैसे सुधारे ऐसी आत्माओं को*❓❓❓ -----------------------------------------------

❂ हर आत्मा एक दूसरे से अलग है, हर आत्मा का सोचने, समझने और काम करने का तरीका अलग-अलग है।अगर सामने वाली आत्मा की गलती हमें नज़र भी आती है तो सबसे पहले उस आत्मा को मनसा सेवा के द्वारा शुभ भावना और दुआ देनी चाहिए ताकि जब हम उन्हें गलती बताये तो उन्हें बुरा ना लगे।

❂ अगर कोई भी आत्मा अपने स्वभाव संस्कार के वश लड़ाई-झगड़े आदि करते है हमें बार-बार उस आत्मा को नहीं कहना कि आप ऐसा क्यों करते हो या आपको ऐसा नहीं करना चाहिए , ऐसा करने से उनका ये संस्कार और भी वृद्धि को पाता है।

❂ जब आत्मा गुस्से में हो तब हमें  मौन रह उस आत्मा को शांति का दान देना है।अगर हम उनके सामने कुछ बोलेंगे तो उनका गुस्सा और तेज होगा इसलिए जब वो शांत हो तब उन्हें समझाना कि आप कैसी भी परिस्थिति हो, शांत रह सकते है क्योंकि शांति आत्मा का स्वधर्म है। आत्मा और परमात्मा का ज्ञान देना है और विशेष अमृतवेले उस आत्मा को शांति का दान देना है।

❂ जब हम उस आत्मा की गलती होने पर भी उसको स्नेह देते है तो उस आत्मा को प्यार की शक्ति मिलती है।और वह realize करती है कि मैंने ठीक नही की अब मुझे चेंज होना होगा।

❂ कोई भी आत्मा तब ही परिवर्तन लाती है जब वह realize करती है।क्रोध से आत्मा कमज़ोर हो जाती है।कमज़ोर आत्मा अपने में परिवर्तन नही ला सकती।पहले हम उस आत्मा को उसकी विशेषता को बताये उसे appreciate करे उसके कार्य के लिए, थोड़ा सा धैर्य रखे।उस आत्मा के लिए अच्छा भाव रखें।

❂ अगर गलती बताने पर वह आत्मा सहज स्वीकार करती है तो बहुत अच्छा।अगर नहीं स्वीकार करती तो, उस आत्मा के लिए कोई नकारात्मक संकल्प नहीं करने है।उन्हें और भी ज्यादा सकाश और प्यार देना हैं।जब वो आत्मा कोई अच्छा कर्म करे तो उनका सम्मान जरूर करें।प्यार में वो शक्ति समायी होती है जिससे आप सामने वाले को बदल सकते है।

❂ अमृतवेला उस आत्मा के प्रति योगदान जरूर करें।हो सके तो उसका भोजन व पानी चार्ज करे।मीठा बने।जो आत्मा जैसी हैं उसे वैसे ही स्वीकार करें।ड्रामा पर निश्चय हो।सबका अपना पार्ट हैं इसलिए वो ऐसा करते है क्योंकि ये हमारा उनके साथ कोई कार्मिक अकाउंट हैं जिसे अब चुकाना ही है कैसे भी करके थोडा संयम रखें।

❂A- *आत्मिक द्दष्टि* : ऐसी आत्माओं को आत्मिक दृस्टि से देखना चाहिये कि यह एक आत्मा है और मूल रूप से शांत चित्त है इससे उस आत्मा में शीघ्र परिवर्तन होता है।स्वतः ही हमारी सकारात्मक तरंगें उस आत्मा को बदलने में सहयोग देती हैं। 

❂B- *मित्रता का एक कदम बढ़ाना* : उनके प्रति अपने मन में कभी भी बैर का भाव नहीं रखना l वो कितनी भी आग बरसाते रहे l हमें उन पर शीतल जल के छीटें ही डालते रहना चाहिये l इससे वह आत्मा जो अंदर से बहुत अशांत धीरे-धीरे शांत होती जाती है।

❂C- *स्नेह की शक्ति* : ये वो चुम्बक है जिससे उस आत्मा पर ऐसा शक्तिशाली प्रभाव पड़ता है कि उसके कड़े से कड़े संस्कार शीघ्र ही पिघलने लगते हैं।

❂D- *विनम्रता*: विनम्रता एक शिष्टता है।यह वह क्षमता है जिससे उन परिस्थितियों, घटनाओं एवं लोगो को अपना लेते है जिन्हें हम परिवर्तित नहीं कर सकते हैं l क्योंकि शायद यह पूर्व जन्म का कर्मभोग होता हैं।

❂E- *सर्व शक्तियों पर अधिकार* : स्व स्थिति को बनाये रखने के लिये शक्तियों पर पूर्ण अधिकार व समय प्रमाण उनका उपयोग करते आना चाहिये।सहन करने व समाने की शक्ति का उपयोग कर ऐसी आत्माओं की प्रत्येक गतिविधि को नजर अंदाज किया जा सकता है।

❂F- *योग* : शुभ भावना व शुभ कामनाओ को देने के साथ यदि योग द्वारा प्रकम्पन्न भेजे जाते है तो तमोगुणी आत्मा सतोगुणी आत्मा में बदल जाती है।

❂ बाबा हमेशा मुरली में बताते है कि सभी आत्मा अपना-अपना पार्ट बजा रही है, एक का पार्ट न मिले दूसरे से। तो हमें दूसरों के पार्ट में दखल नहीं करनी है लेकिन बाबा ने यह भी कहा है कि अपकारी पर भी उपकार करना है।निंदा करने वालो को मित्र बनाना है।सभी आत्माओं को दुःख और अशांति से छुड़ाना हमारा कर्तव्य है।

    ❂ इसलिए कोई भी आत्मा गलती कर रहा है तो हमे उनकी गलती को माफ़ कर, उसके प्रति शुभभावना रख उसे योगदान देना हैं और एक बात ध्यान में रखना है कोई बात समय पर भी छोड़ देनी चाहिए।कहते है न समय के चपाट खाएंगे तो व्यक्ति अपने आप सुधर जाता है।समय भी बहुत शिक्षा देता है। 

*⃣अचूक विधि:
आपसे विरोध रखने वाली आत्मा के गुणों की प्रशंशा उसकी अन्य मित्र आत्मा से सच्चे दिल से करें । उसकी मित्र आत्मा एक दिन जब उसे सहज भाव से ये बताएगी कि आप उसके शुभचिंतक हैं तो उसका ह्रदय परिवर्तन शीघ्र ही हो जायेगा।
यह हमारी प्रयोग की गयी अचूक विधि है।

❂✼ ❂✼ ❂✼ ❂✼ ❂✼ ❂ ✼ ❂

 watsapp ✆ पर चलाया जा रहा है जोकि नि:शुल्क है ,  
यह कोर्स केवल nonbk भाई बहनों के लिये है

☞ जो भाई बहन आनलाइन कोर्स के इच्छुक हैं ッ

वह अपना नाम , पता और यह कोर्स कौनसी भाषा में करना चाहते  (हिंदी या इंग्लिश) ये नीचे ☟दिए गए वाट्सप नम्बर पर मैसेज✉ में लिखकर भेजे। 

